AZEM BEJTE GALICA
KRYEKOMANDANT I CETAVE CLIRIMTARE

opulli yné ka njé histori té dhimbshme, por

krenare. Pérheré jetoi né trojet e veta, por
kurré i liré. Kjo béri qé pérheré té jetojmé me syrin
né shénjestér. Denbabaden luftéra, beteja, sakrifica.
Qé nga Skénderbeu e deri te Adem Jashari. Njé hallké
té forté té keétij zingjiri gjashtégindvjecar e pérbén
edhe Lévizja Kacgake, e cila kulmoi me Azem e Shote
Galicén.

Azem Galica u lind mé 10 dhjetor 1889. I rritur
né njé familje me tradita luftarake e atdhetarie, gé né
Galica, ishte ndér luftétarét meé té njohur té Drenicés,
i cili ra heroikisht né betéjén e njohur kundér satrapit
Shemsi Pasha, mé 1907, né mes Rezallés dhe Devigit.

Bejta kishte edhe tre djem té tjeré: Seferin, Zenelin
dhe Ademin, por Azemi ishte mé i dalluari. Ishte
i zgjuar, besnik dhe shumeé i shkathét. Ende pa i
mbushur njémbédhjeté vjet, me pushkén e dajés sé
vet, Kurt Selacit, vret kriminelin serb, Stojanin.

Gjaté viteve 1910-12 shpérthyen kryengritjet e
pérgjithshme pér pavarésiné e tokave shqgiptare. Mé
5 maj 1912 Hasan Prishtina doli né Drenicé, né kullén
e Ahmet Delisé, mbathi opingat dhe dha kushtrimin
pér njé lufté mbarékombétare kundér Perandorisé

osmane. Edhe trimi 20 vjecar radhitet né cetat e
Drenicés dhe merr pjesé né betején legjendare té
Merdarit.

Megjithaté, me theqafjen e Turqgis€, mbi trojet
tona té molisura u vérsulén bandat kriminale serbe.
Luftétarét e lirisé u ndogén, u vrané dhe u burgosén.
Edhe Azem Galica bashké me dy véllezérit arrestohet.
Pér disa muaj vuajti né baltén e Runikut, ku ishte
formuar kampi famékeq e rrégethés. Drenicarét nuk
duruan shumé. Njé dité e sulmuan dhe té burgosuritu
liruan. Mirépo xhandarét u vuné né ndjekjen e trimit,
derisa e zuné dhe e dérguan né thellési té Serbisé, né
Zajeqar, gjegjésisht né Pozharevc. As prangat e rénda
nuk e penguan shpirtin e etur pér liri. Né pranverén
e hershme té vitit 1915 Azem Galica u gjend né
Drenice.

Kthimi i tij ngjalli shpresat pér dité mé té mira. Pa
humbur kohé formoi cetén luftarake, e cila mé voné
do té béhet NENA E CETAVE. Ato dité né Kosové u
ndérruan edhe pushtuesit, né vend té serbéve erdhén
austrohungarezét dhe bullgarét. Pushkét e liris€ nuk
e ndalé n kéngén e tyre. Shaqir Smaka me kohé kishte
formuar cetat clirimtare dhe luftonte pa pushuar.

Tashmé Azem Galica né Cetén e tij kreshnike
kishte edhe shogen e jetés e té pushkés, kishte Nusen
e Maleve- SHOTE GALICEN, me té cilén ge fejuar
para se té binte né burg. Kéta dy bashkéshorteé e
bashkéluftétaré u béné tmerr pér armikun e pér ata gé
i bénin argaté dregqit. Njé dité, kur Azemi mungonte,
forca té shumta austriake ia mésyejné Galicés. Pas nje
lufte té rrepté, dy véllezérit e tij, Seferi dhe Zeneli,
zihen té gjallé dhe pushkatohen né malin Gamna.

Betejéen mé té njohur kundér kétyre pushtuesve
e zhvillojné né Abri, mé 6 mars 1917, ku plagoset pér
vdekje edhe véllai i tij i vogél, ADEMI. Pos tjerash
nuk duhet harruar as aksioni i suksesshém né Pérrua
té Keq, kur me pak trima zuri mbi 2000 ushtaré
austrohungarezé dhe té gjithé i dorézoi né Mitrovicé, te
komnadanti francez Balshe.

Meé 1918 formohet Mbretéria SKS, gé populli e
quajti Serbia e Dyté, e cila edhe mé réndoi ¢izmén mbi
tokat tona té shkretuara. Né anén tjetér as shqiptarét
nuk géndruan duarkryq. Po kété vit, intelektualét
shqgiptaré nén udhéhegjen e Hoxhé Kadri Prishtinés
formojné Komitetin “MBROJTJA KOMBETARE E
KOSOVES” me seli né Shkodér. Ky Komitet, pér t'u
ardhé né ndihmé kryengritésve hartoi PROGRAMIN
prej 10 pikésh dhe Azem Galicén caktoi kryekomandant
té cetave clirimtare, té cilat numéronin mbi dhjeté mijé
luftétaré.

Dhe, né pranverén e vitit 1919, pikérisht mé 6 maj,
shpértheu kryengritja e pérgjithshme, duke pérfshiré
mbaré Drenicén dhe Dukagjinin. Ajo u shua me gjak,
por pati jehoné té madhe. Serbia u pérpoq t'i zére
udhéhegésit e saj. Azemi e Shoté Galica rané népér
shumégracka, pordolénfagebardhé. Luftératdhebetejat
e tyre nuk kishin té ndalur. Bishat serbe téré mllefin e
shfrenin, duke u hakmarré mbi té paarmatosurit. Né
janarin e vitit 1920 dogjén Kollén, kurse mé 1921, né
malet e Dubovcit e pushkatuan néné Sherifen me bija e
mbesa. Por té gjitha kéto veprime kriminale i paguanin
me koké. Késhtu, fill pas késaj, Shota me véllezér e
me shoké, hyn né Mitrovicé dhe nagellnikut fytyrzi ia
numéron plumbat né lule té ballit.

Né dhjetorin e vitit 1921 formohet Zona e Neutrale
e Junikut ku kaluan shumica e luftétaréve té lirisé.
Ata, heré pas here dilnin edhe né Shqipéri, sidomos
né Shkodér, ku merrnin udhézimet pér veprime té
meétejme.

Serbia, duke mos ia dalé me luftéra e me armé,
zuri té pérdoré taktiké tjetér, até té€ mashtrimit, duke
u formuan edhe dy zona té lira: ajo e Dumnicé, né krye
me Mehmet Konjuhin dhe ajo e Drenicés, né krye me
Azem Galicén.

Zona e liré e Drenicés, g¢ mé shumé njihet si
ARBERIA E VOGEL, né fillim pérfshinte té gjitha
fshatrat e komunés sé atéehershme té Prekazit: Galicén,
Lubovecin, Mikushnicén, Prekazin, Dubovcin, Beciqin,
Krasaliqgin, Térnavcin, Kucicén dhe Stérmcin. Prej
janarit té vitit 1924 ngushtohet, duke u kufizuar né tri
fshatra: Galicé, Lubovec dhe Mikushnicé. Kjo bérthamé
e shtetit shqgiptar rrezatoi atdhedashuri mbi té gjitha
trojet shqgiptare dhe frymézoi luftérat pér liri.

Por, té pabesét, me mésimet e Pashiqit dhelprak,
agun e hershém té 15 korrikut 1924, pra sot e 80 vjet
mé paré€, e rrethuan ARBERINE E VOGEL. Hesapi pa
hanxhiné u doli dardhé me bisht. Beteja ge e ashpér
dhe zgjati gjaté gjithé dités. Meqgenése ishte festa e
Bajramit t& Vogél, shumica e luftétaréve té cetés ishin
shpérndaré népér shtépité e veta. Njé grup i vogeél
trimash, hi¢c mé shumeé se 13 veta, géndronin kundér
njé ushtrie té¢ madhe me armatim e artileri te réndeé. Té
tri fshatrat e rrethuara u rrfashuan me toké. Ata gé u
zuné, gra, pleq e fémijé, u masakruan dhe u dogjen né
zjarr (me emér dihen 82 veta). Né radhéte armikut pati
mé shumeé.

Kryetrimi mori plagét vdektare, por shokét e miré
e barté n deri né Qyqavicé. Aty arriti edhe Shota, e cila
até dité ishte treguar heroiné e vérteté dhe shumicén
e familjeve galicase i kishte nxjerré jashté rrethimit.
Lajmi pér Epopené e Arbérisé sé Vogél u pérhap si
me krah. Me té shpejté mbérriti edhe ceta e Mehmet
Konjuhit dhe e Shyt Bajginovcit. Mehmeti kur e pa
Azemin shtriré né vig, zuri té qajé me zé. Azemi, gé e
¢monte shumé trimin, u ngrit né bérryla e tha: ”Tash
mbasi u bémé bashké me Mehmetin s’ kané cka na béjnée
shtaté kralat”. Edhe dy javé té tjera jetoi trimi duke
u dhéné kurajo luftétaréve té mérzitur. Natén midis
24 e 25 korrikut 1924, né malet midis Pércevés dhe
Gllarevés, lodhet shumé. Para se t'ua linte shéndené
i porosit shokét qé trupi i tij i pajeté kurrsesi té mos
bjeré né doré té serbéve. Ata ia dérgojné amanetin
né vend. Né fshehtésiné mé té madhe e léshojné né
shpellén e thellé 73 metra Cuku qé kércet. Né krye
té CETES vihet Shoté Galica dhe lufta vazhdon nén
britmén: O prite, prite Azem Galicén!

Heroizmi dhe luftérat 12- vjegare té kétyre dy
bashkéshortéve e bashkéluftétaréve té pandashém
dhe e bashkéluftétaréve té tjeré vuné themelet e lirisé
sé sotme dhe frymézuan brezat deri né fitore. Shume
beteja té UCK-sé u zhvilluan dhe u fituan nén britmén
e njéjté: O prite, prite Azem Galicén!

Sivjet, pér heré té paré né historiné tone, pra
80 vjet pas betejés sé tij té fundit, Azem Galica po
nderohet ashtu si e meriton: me Simpozium shkencor
né nivel kombétar, me Akademi pérkujtimore dhe me
finalizimin e fazés sé paré té Projektit t¢ Kompleksit
pérkujtimor: “AZEM E SHOTE GALICA".

Dhe nuk thuhet kot: Kush nderm l'ustoﬂne krijon
ardhmériné! :
Besoj se edhe ne e kemi marré té mbarén!

Galicé, 15 korrik 2004 Bedri TAHIRI

